
Kapiya Sén Paulus Kevu Netu
Luu Vu Kerisi-yi-alam Vu
Timoti

1Sa Paulus sén Anutu ggooin sa rak bevong sa
tu Kerisi Yesu yi sinaré in bé sa nanér rangah
nabé Kerisi Yesu yoh vu bé gevong bemehdnon
demedo malaj-tumsén. 2 Lob sa kevu kapiya séné
yO0k vu hong Timoti in sahég neving hong nebé
sén sa nalug hong. Hil Mehobop Kerisi Yesu luho
Ama Anutu degevong hir semusén nyémasén vu
hong bekwaj pesivin hong gedegevong bayom gép
revuh.

Hil Su Nid Namum In Bengo Nivesa

3Sakenuglo detu Anutuyi hur wirek medeneko
yirak, lom sa nesepa lok vahaj menehevong nebé
saga ving, lob sa neseggilok ayog menehango, rék
mak sa nehevong nirdp. Lobsa najomrakin hong
los kwag vesa vuyiin hongrak buk pin. 483 kwag
nevo sén gesu wirek lo, om sa nehevong rot buk
gerangah bé sa galé hong gokin, lok mém sék kwag
vesa jak los dahis.

>Lobsakwagnevobé ayom neya timu vu Anutu
yOnon, gak su genetetuhin ré. In bum avéh Lois
vong ving nyémuginsén, lob atam Ainike sepa lok
vaha bevong ving, log serak nim bé hong nebé
saga gwébeng ving. 6 Om sa bé nanér vu hong
nabé: Sa hebé nemag rak hong wirek, lok mém
Anutu vo semusén vu hong in bé gwevong yi huk.
Om gegwee dok semusén saga beniwéék jak. 7 In

Anutu su vong Anon Vabuung vu hil in bé hil
agonengin hilré, gak vong vu hil in bé hil nid wéék
bahéd geving mehonon, behil ngo gegin hil nivesa.
80m sunim namum in hil Meh6b6p begegoneng in
Sén genanér yi gagek rangah lo. Gesu nim namum
in sén seyam nado lok karabus in yi meho sa agi.
Gak mém gweko niwéék vu Anutu bekweré mag-
gin jak Bengo Nivesa geving sa.  In Anutu ko hil
yah vu yi beggooin hil rak in bé hil sepa dok ngaa
nir6p mu. Suvong nebé séné rak sén hil nehevong
ngaanivesaloré, gak vong yoh vu yo kwa besemu
hil nyémasén, degwa rak Kerisi Yesu. In nér vorot
lok buk sén y6 nahén gesu tung yagek los dob ré
lo bé rék gevong nabé saga. 10 Rék mém gweébeng
Kerisi Yesu, meho sén ko hil vér in hil ngaa nipaya
nyévewen lo, tok yam rangah ggovek ya betatekin
gagek séné lo degwa rangah vu hil. Log tatekin
yam rangah bé: Nabé hil gevong geving Beng0
Nivesa, og hilrék medo malad-tumsén degwata los
degwata, gak hil su rék nadiik bemalad nama na
verok yire.

11 Lob tatosabé sanatuyisinaré benanér Bengo
Nivesa sagi rangah getahu mehoénon dok, 12 om
sén gweébeng setOk rak maggin. Rék mu sa su
nig nemum in ré, in sa narak meho sén sayog
neya timu vu yi lo ni, gesa narak ni bé yoh vu
bé rék gegin ngaa sén tung lok yam sa nemag lo
nivesa rot, beberup dok buk sén hil bare mala
lo. 13 0m gesepa dok gagek nirdp sén senér tato
vu hong wirek lo, los ayom na timu vu yi bahém
geving yi losho yi alam, in Kerisi yi mehd hong.
14Y6non, Anutu tung ngaa nivesa anon séné lok ya
nemam in bé gwegin, om gwegin nivesa jak Anon

Vabuung sén nedo lok hil ayod lo yi niwéék.

15 Log gerak ni vorot bé alam pin vu distrik
Asia* ving Pugelus luho Hermogenes, bedeneruu
demij vu sa gesudenegga rak sa ggokinré. 16 Rék sa
najom rak vu Anutu bé semu Onesiporus losho yi
alam, in nevong besayog nivesa nerak yah beron
ngahiseké. Su ni nemum in sén sa nado karabus
agi ré, 17 gak yam Rom lom sero sa niwéék rot
betdk vu sa. 18 Om Mehobop kwa pesivin yi dok
buk sén duk nom dob lo. Y0non, ngaa pin sén
nevong ggép Epesus wirek in dok vu sa lo, saga
gerak ni venuh.

2

Genatu Yesu Kerisi Yi Hur-bego-yi Nivesa

1 Om nalug-e! Gweko semusén sén Kerisi Yesu
nevo vu hil nyémasén lo in dok vu hong begebare
niwéék. 2 Log gagek pin sén senér rangah vu
mehonon ngahiseké megengo lo, og genanér vu
alam nijvesa vahisén surék dekeyéh ayemrélo, in
mém na denanér na vu alam vahi geving. 3 Genatu
Kerisi Yesu yi meho-beg6-yi nivesa ti megekweré
maggin los kwam vesa nabé sa. 4 In meho-bego-
yi 0g su yah nejom huk agga ngwé ving ré, gak
netahu yi lok begd mu, in bé mém ala sén ko
aré in bé natu yi meho-beg0-yi lo kwa vesa in yi.
5> Gekwam bo meho sén neserog in bé kesuu alam
vahilo ré! Nabé su sepa dok horek sén denenér bé
alam desepa dok medekesuusirloré, og suyohvu
bé rék kesuu megeko madub ré.

6 Log mehd sén nevaroh nos lok huk anon
benevong huk bopinlo, rék geko nos nyé namugin

mega. “Kwam bo sa gagek séné nivesa ré, lok mém
Mehobop rék tatekin pin degwa vu hong megejak
ni. 8 Log kwam bo Yesu Kerisi sén yi degwa vu
Davit* lo, nabé diik, rék kedi rak yah vu bedub
yoh vu sén sa nanér lok Bengo Nivesa lo. 9 Yik
sa nanér Bengo Nivesa séné rangah, om sén sa
nekeré maggin rak agi. YOnon, deduu sa ahon
rak séng nebé sén sa meho nig paya ti, rék mu su
deyoh vu bé denaduu Anutu yi gagek ré. 10 0m
Sén sa nig wéék menekeré maggin pin sén netok
vu sa lo, in bé sedok vu alam sén Anutu ggooin
sir rak bé denatu yi alam lo. In Kerisi Yesu geko
sir nah bedemedo geving Ama medemedo nivesa
rotlos vunek vunek yagek yi degwatalos degwata.
11 Gagek séné og yonon:
Nabé hil dahun hil bayod na timu vu yi,
og yik nebé sén hil adiik ving yi.
Om nabé hil gevong nabé saga yonon,
og hil rék medo malad-tumsén geving yi gev-
ing.
12Log nabé hil keré vané bebare nidwéeék,
og hil rék natu alam los bengod megegin ngaa
pin geving yi.
Gak nabé hil nanér nabé hil dugin yi,
og rék nanér nabé yi dugin hil geving nabé
saga.
13 Hil mehonon su nehevong yoh vu hil gagek ré,
rék Kerisiog yo nesepalokyigagek menevong
yoh vu.
Gak su yoh vu bé rék pekwé yi besepa dok
aggata ngwe re.

Hur Sogek Aréj Neggép Nivesa Rak Anutu Mala



2 TIMOTI 2:14 \Y 2 TIMOTI 2:22

14 Om gebér kwaj in gagek sagi, gegenanér ni-
weéék vu sir nabé su dengis bego jak gagek meris
meris, in ngaa nebé saga og su nelok vu mehonon
ré. Gak nevong paya vu alam vahi sén vare de-
nengo lo benevasap sir. 15 Gegwép genatum in
ngaa sén gevong bAnutu kwa vesa in hong lo.
Gwevong huk nivesa begetatekin Anutu yi gagek
anon nirdp in lob su nim namum in Anutu mala.
16 Gak genajul in gagek meris meris sén su nesepa
lok Anutu yi gagek ré lo, los gagek kwamasén sén
anon nema lo, in ngaa nebé saga neli alam yah
gedeneruu demij vu Anutu. 17 Gagek nebé séné
nevasap hil nebé sén pegges bop nevong behil
vahad lu ngaa nediik lo. Lob Humenaius luho
Piletus delok ya ngaa séné. 18 Luho devuu gagek
anon ya gedenenér bé hil kedi rak yah ggovek
ya, gak hil su rék kedi jak vu bedub goékin nah ré.
Lob dekepé alam vahi rak gagek tetuhinsén saga
bedeggérin sir yah gedevuu Kerisi ya. 19 Rék mu
mudeng sén Anutu varah luk ya lo nare niwéék
begagek neggép rak bé, “Mehobop yo rak yi alam
nij.” Log gagek ngwé neggép ving bé, “Alam pin
sén denenér bé Mehobop yi alam sir lo, og degevuu
ngaa nipaya na gesu degevong"’

20 Log lok meho-los-bengd yi beggang, og gabum
su goor los seriva yo meris nedo ré, gak vahi og
desemurakkelelos ngagek. In vahi og denevenah
in nos bép vi, gevahi og denegga nos lok rak buk.
21 Om nabé mehoéti gevuu ngaa nipaya sén sa
nanér agina, og yi rék nabé gabum malangeri sén
nos bop yilo beyoh vu bé Mehobop benah bemedo
in rék gevong huk nivesa vesa pin jak.

22 Log gebeya in ngaa nipaya paya sén magém

los av0 ayoj nevu nevu in lo, gak gesepa dok ngaa
nirdp. Gwevong noh vu hong gagek sén genenér
lo. Ahém geving mehonon, geham los alam sén
denejom rak yavu Mehobop los ayoj niroplo medo
jevuh ti. 23 Genajul in alam sén denevengwéng rak
gagek meris meris los kwamasén lo, in gerak ni
bé ngaa nebé saga nevong balam deneggok sir in
gagek. 24In Mehobop yi hur og su neggdk alam in
gagek ré, gak nemala yes vu alam pin. Netatekin
gagek vu sir nivesa genejom yi ahon gesu nevo lok
yah nipaya vu sir ré.

25 Log bé meho la demehoo yi gagek, og ne-
tatekin gagek degwa nirdp vu sir los ahé yes, in
Anutu mak rék gevong bedegérin ayoj medejak
gagek anon ni nivesa. 26 In Satan ko sir lok yi
gegweeng in bé degevong noh vu kwa, rék mu
nabé denakah sir vér in, og mém rék kwaj bo ngaa
nirdop mu gokin.

3

Ngaa Nipaya Ngahiseké Rék Berup Jak Gép Hus
1Sa bé gejak ni nabé dus jak in dob séné govek
na, og buk nipaya rék berup menatdk vu hil.
2 Alam rék kwaj bo sir mu, gemalaj sepa moné
lu ngaa rot. Degeko sir jak nabé sir alam bop
gedegelé alam vahi nabé sir ngaa meris mede-
nanér gagek nipaya jak sir. Su rék degebé nengaj
vuamajlu ataj hir gagek ré, log su rék kwaj vesain
ngaa nivesa sén alam denevong vu sir lo ré. Gesu
rék degdnengin Anutu ré. 3 Su rék ahéj geving naluj
los amaj gataj lu ngaa ré, gesu rék ahéj nakul ré.
Rék denanér gagek kuungsén jak mehonon ngwé,

log su rék denajom sir ahon ré, gak rék desepa
dok y0 kwaj medegeko sir jak jak los ahé&j sengén.
Berék degelé ngaa nivesa pin nabé nipaya, 4log
rék debo hir alam dok na alam nij paya nemaj. Rék
degevong ngaa jeggin jeggin gesu degoneng in re.
Rék degekuung nabé sir los bengoj, gesu rék malaj
sepa Anutu ré, gak rék malaj sepa ngaa pin sén
nesemu los nereyiiv navij lo. 5 Rék dena soda los
raro bavij nanér nabé Anutu-yi-alam sir, rék mu
ma gerék denanér nabé ngaa meris besu niwéék
neggép lokré. Om ham su gwa jak alam nabé séné.
6 Log alam la nebé séné ving, og rék denadégek
mededok na beggang in bé detetuhin avéh kwaj
masén bedesepa dok hir gagek. Avéh nebé séné
og medo mekwaj nesero aggata sén kevoh hir
ngaa nipaya na lo, gemalaj anon in ngaa aggagga
medenevuurakrak. 7’Denevonginbé dejak gagek
degwa ni, rék su deyoh vu bé denatok jak gagek
anon séné ré. 8 Alam nebé séné denevong ayej
vu gagek anon nebé sén alam-yuj-toksén luu de-
vong ayej vu Moses yi gagek wirek lo, Yanes luho
Yabres. Alam nebé séné og kwaj nesepa lok ngaa
nipaya mu, gesu denevong ving Anutu yOnon ré.
9 Rék mu hir ngaa séné su rék na mebopata jak ré,
gak rék alam pin dejak ni nabé ngaa kwamasén
nebé sén Yanes luho Yabres hir ngaa wirek lo.

Genajom Anutu Yi Gagek Ahon

10 Gak hongek genesepa sa wirek, om gerak
gagek sén sa nanér vu mehonon lo ni vorot,
gegerak ngaa pin sén sa nehevong lo ni ving.
Gerak huk sén sa bé gevong banon jak lo ni,
gegerak ni bé sayog neya timu vu Anutu yonon.

Gerak ni bé sa su ahég sengén nerak pevis ré,
gak sahég neving alam pin besa nekeré maggin
los kwag vesa. 11 Gerak ngaa nipaya sén alam
dedeginengin rak sa lo, los vané sén tok vu sa
ggép Antiok los Ikonium geLustra lo ni. YOnon,
gerak ngaa maggin pin sén sa nekeré lo ni bé netok
vu sa, rék mu MehObOp nevo sa vér in ngaa pin
saga. 12 Yonon, gerak ni bé alam pin sén denesepa
lok Kerisi Yesu bedenevongin bé degevong noh
vu yi gagek lo, og rék denatdk vu vané. 13 Rék
mu alam nij paya los alam gagek kuungsén saga
rék detetuhin alam vahi. Log yo rék detetuhin sir
geving, lob mém rék nij paya jak na verok yi rot.

14 Rék mu hong, og gesepa dok gagek sén de-
tahu hong lok begerak ni vorot bé gagek anon
lo. Om kwam bo alam sén denetahu hong lo,
15 Jog kwam bo nah Anutu-yi-kapiya vabuung,
sén wirek ngo genahén hurmahen gegerak ni rot
beverup gwébeng agi. Kapiya séné yoh vu bé bo
kwa vu hong megejak séné ni nabé: Bé ayom na
timu vu Kerisi Yesu og mém rék geko hong nah vu
Anutu begemedo nivesa geving yi. 16 Gagek pin
sénneggéplok Anutu-yi-kapiyalo, og Anutu yo nér
vuyialam bedekevu yam rangah beyoh vu bé dok
vu hil. Gagek sagi nevo kwa vu hil, genetato hil
ngaa nipaya rangah vu hil, log neggérin hil yah
benetato aggata nirdp vu hil, 17in bé hil sén Anutu-
yi-alam hil lo anoh vu rot bemedo in hil gevong
huk nivesa vesa pin nirop.

4

Getatekin Anutu Yi Gagek Anon Nirdp

1 Kerisi Yesu rék gengo alam-malaj-vesa los
alam-diiksén hir gagek, om sa nanér niwéék vu
hong gép Anutu mala, gegép Kerisi Yesu sén rék
duk nom dob menatu ala lo mala nabé: 2 Genanér
yigagekrangah! Nabé alam degebé nengaj vu, ma
nij délin, og ggovek gehongek pasang genanér jak
buk pin, in gwelu ayoj medegérin sir. Genanér hir
ngaa nipaya rangah vu sir. Gegwejiiin sir nabé
desepa dok aggata nivesa. Su nim tebo jak, gak
genajom hong ahon megetahu sir nivesa. 3 In
nahub ré og mak su rék degebé nengaj vu gagek
anon ré. Gak rék ahéj geving gagek mewis mewis
begetup deserdg in nabé degebé nengaj vu tato-
vaha agga ti ti lo in degevong bahéj nivesa. 4 Lob
rék degemir nengaj vu gagek anon, gedegeérin sir
nah vukeriinglos gagek kuungsén. > Rékmu hong,
og gwegin hong nivesa begesepa dok ngaa nirdp
mu. Gebare niwéék megweko vané. Gegemedo
megenanér Bengd Nivesa rangah nabé sinareé lo,
lob gesemu hong huk pin megwero, gesu nim tebo
in.

Paulus Vongin Semu Yi Huk Begovek Na

61In sa, og yik vong bé sa nig kok keseh nebé sén
denekeseh wain tu seriveng vu Anutu lo. Yonon,
sa buk ggovek ya bedus rak bé sa nadiik. 7 Sa
nasis bego nivesa rak buk, lob ggovek ya. Gesa nig
weéék mesa neserog rot, om sék sewah na. Sayog
neya timu vu Yesu rot menado. 8 Lob sa madub
nivesa sén tato nabé sa meho yohvu lo neggép, om
Mehobop rék bo vu sa dok buk sén hil bare mala lo
in yik rék gengo mehénon hir gagek mesegginirop.
Su rék gevong vu sengo timu ré, gak rék gevong

vu alam pin sén kwaj nevo bedenevongin bé duk
nom lo.

Gagek Hus

9 Nabé geyoh vu bé genam vu sa, og su
genakoOpek, gak genam pevis. 10 In Demas ahé
neving ngaa-dob-yi bevuu sa ya geya Tesalonika,
log Kreskens ya distrik Galata, geTitus ya distrik
Dalmatia. 11 Gak yik Lukas y6 timu nahén nedo
ving sa. Om gweko Markus sepa bemelu nam, in
meho nivesa beyoh vu bé dok vu sa balu gevong
huk dok ti. 12Gak Tukikus, og sa hevong ya Epesus.
13 Bé genam, og gweko tob-aydong-yi sén sa hebé
meneggép Karpus ben vu Troas lo, los kapiya sén
neggép ving lo, megenam. Gesu kwam birek in
sipsip navi sén hil nekevu gagek rak lo, gak gweko
nam geving. 14 Gak Aleksander sén meh6 nesemu
déglungaarakkopalo, og mém nevong paya vu sa
rot, om Anutu rék bo dok nah nyévewen vu yi noh
vu ngaa sén nevong lo. 15 0m ngo gwegin hong
nivesa vu yi geving, in nesis bego rak he gagek
benemehoo he rot.

16 L.og sén sa nare gagek nyédahis lo, og mehoti
su nare ving sa menelok vu sa ré. Gak alam pin
deveya in sa, rék yik ggovek gesa najom rak vu
Anutu bé subo dok nah vu sir. 17 Rék mu Mehobop
nedo ving sa bevo niwéék vu sa in bé mém Bengo
Nivesa berup nirdp gép savig begép rangah vu
alam dahis medegengo, lob Anutu vo sa vér in
reggu bemén saga avi. 18 Lob Mehobop rék geko sa
Vérin ngaa nipaya pin sén nabé degevong vusalo,
gegeko sanayinyégnivesa vu yagek. Om hil gako
aré jak na vavuné degwata los degwata. Yonon.

19 Log genanér sayeg vu Priska luho regga Ak-
wila losho Onesiporus yi alam nabé sa kwag nevo
sir. 20 Erastus nedo Korint, log Tropimus og nirak,
lob sa hebé meneggép Miletus. 21 Nabé genam, og
genam pevis dok buk nivesa sén ay00ng y0 nahén
agi. Ebulus luho Pudens geLinus luho Klaudia
belosho hil arid lo pin denér bé kwaj nevo hong.
22 Mehobop medo dok ayom, log Anutu gevong
semusén vu ham.

